
157.

Papst Bonifaz VIII. beauftragt den Propst von (Berg-)Sulza, diejenigen unbe-
kannten Personen, welche Bischof Albert (I11.) von Meifien zum Tafelgut ge-
horende Zehnte, Einkiinfte und andere Giiter insgeheim vorenthalten, dffent-
lich in den Kirchen aufzufordern, sich innerhalb einer bestimmten Frist zu
offenbaren und den entfremdeten Besitz zuriickzuerstatten; iiber jene Perso-
nen, die dieser Aufforderung innerhalb einer weiteren, von ihm festzulegen-
den peremptorischen Frist nicht nachgekommen sind, ist die Exkommunika-
tion zu verhiingen, welche so lange bestehenbleibt, bis jene in angemessener
Form Genugtuung geleistet haben.

Bonifatius episcopus servus servorum dei. Dilecto filio . . preposito ecclesie in
Sulze Maguntinensis diocesis salutem et apostolicam benedictionem. Significavit no-
bis venerabilis frater noster Albertus episcopus Misnensis, quod nonnulli iniquitatis
filii®, quos prorsus ignorat, decimas, redditus, census, terras, domos, prata, nemora,
privilegia, instrumenta publica et nonnulla alia bona ad mensam suam episcopalem
spectantia temere ac malitiose occultare et occulte detinere presumunt, non curantes
ea prefato episcopo exhibere in animarum suarum periculum et ipsius episcopi non
modicum detrimentum, super quo idem episcopus apostolice sedis remedium im-
ploravit. Quocirca discretioni tue per apostolica scripta mandamus, quatinus omnes
huiusmodi occultos detentores decimarum, reddituum, censuum et aliorum bonorum
predictorum ex parte nostra publice in ecclesiis coram populo per te vel per alium mo-
neas, ut infra competentem terminum, quem illis ad hoc prefixeris, ea® predicto epi-
scopo a se debita restituant et revelent ac de hiis® plenam et debitam ei satisfactionem
impendant et, si id non impleverint infra alium terminum competentem, quem eis ad
hoc peremptorie duxeris prefigendum, ex tunc in eos generalem excommunicationis
sententiam proferas, faciens eam, ubi et quando expedire videris, usque ad satisfac-
tionem condignam solenniter publicari. Dat.¥) Laterani V idus martii pontificatus nos-
tri anno nono.

